
Evolucion ¢ cambios na ESpana actual (oS retos da
globalizacion economica ¢ culfural, o Estado de benestar...)

A inicios dos anos 90, a caida da Union Soviética significou o final da Guerra Fria e a
desaparicion da tension internacional derivada da carreira armamentistica. Nese contexto,
o neoliberalismo, defendido por Reagan ou Thatcher nos anos 80, semellaba ser o triunfador desa
pugna ideoloxica entre capitalismo versus comunismo, € as suas ideas de menos Estado, menos
regulacion e mais mercado reforzaban politicamente un proceso imparable de globalizacion dos
fluxos de capital, mercadorias, informacion e mesmo persoas, auspiciado polo protagonismo

indiscutible das multinacionais.

Ese novo tempo consolidado a finais do século XX, grazas ao avance nas tecnoloxias da
informacion e comunicacion e ao abaratamento dos medios de transporte, implicou unha
descentralizacion produtiva das grandes empresas e un proceso de deslocalizacion industrial que
afectou a Espafia. O noso pais experimentou a competencia da man de obra mais barata dos paises
do surleste asiatico primeiro e despois, dentro da propia Europa, dos paises do leste. Moitas
empresas espafiolas seguiron desefiando os seus produtos aqui, pero a producion trasladdronna a
outras latitudes onde os custes laborais ou medioambientais son menores ou menos esixentes. Un
exemplo constitieno as empresas de confeccion, como € o caso de Inditex. Como consecuencia o
mercado laboral experimentou un proceso de flexibilizaciéon cun aumento da temporalidade ¢
unha enorme variedade de situacions contractuais. A industria sométese a nunha profunda
metamorfose debido 4 dixitalizacion dos procesos produtivos, ao desenvolvemento da
intelixencia artificial, a robotizacion ou a explotacion do big data. Os ocupados deben ter un
nivel educativo mais elevado e nas empresas imponse a formacion continua. As tarefas mais
mecanicas ou repetitivas son destinadas aos robots que elevan a produtividade das empresas. Esa
reducion de man de obra empregada no sector secundario e a desindustrializacion desencadeou a
crise ou o declive de certos espazos de tradicion industrial, como a ria de Bilbao, Asturias,
Sagunto, baia de Cadiz, Ferrol ou o Baixo Llobregat en Catalufia, especializados en sectores
maduros (téxtil, siderurxia, construcion naval...) onde os procesos de reconversion industrial non

sempre foron exitosos.



A crise econémica de 2008, de tipo financeiro, pero que no caso espaiol puxo fin a0 boom
inmobiliario, afectou a moitas PEMES. Estas vironse na obriga de reestruturarse para
defenderse mellor da crise e dos cambios tecnoldxicos e ser competitivas no mercado. A maiores, a

crise do mercado interior abocou as empresas a intensificar a siia internacionalizacion.

A nivel cultural, a globalizacién propiciou unha expansion das pautas culturais occidentais
por todo o mundo. Espaiia polo seu atractivo turistico esta ben situada no escaparate mundial,
aumentando cada ano as stas cifras de visitantes auspiciado polo febre global de viaxar. A oferta
turistica espafiola atrae non s6 a un cliente tradicional europeo, sendén tamén a poboacion do leste e
asiaticos. O patrimonio cultural, a gastronomia, o clima, as compras, incluso o atractivo futbolistico
son a nosa oferta nun contexto global. Dende mediados dos 90, Espafia convértese nun pais de
oportunidades para moitos inmigrantes o que nos aboca ao reto de integrar esa
multiculturalidade territorializada nos barrios das metrépoles como os do Raval, en Barcelona. O
cosmopolitismo e ese mestizaxe chegados polo maior grao de internacionalizacion de Espafia

esperta tamén debates sobre a preservacion da identidade cultural e os valores tradicionais.

A globalizaciéon tamén nos asoma aos desafios comins derivados do cambio climatico.
Espana, como pais socio da UE, estd moi preocupada por limitar o consumo de combustibles
fosiles e aumentar a producion de enerxias alternativas como a solar ou a edlica, fomentar a
eficiencia enerxética e obrigar s empresas a desenvolver unha economia circular, limitando os
refugallos e depurando e reusando as augas residuais. Para coordinar estes esforzos en preservar os

recursos ¢ a biodiversidade creouse o Ministerio de Transicion Ecoloxica en 2018.

O Estado de Benestar ¢ unha politica que comparten os diferentes partidos politicos dende
os tempos da Transicion Democratica. A idea de ter un Estado asistencial, que procure uns minimos
de calidade de vida para toda a cidadania e a creacion dun sistema fiscal progresivo que estableza
maior carga tributaria en funcion da renda e que permita unha sustentabilidade dos servizos
publicos, garante uns indices maiores de xustiza social. A crise de 2008 e a chegada de gobernos
conservadores recortaron esa financiacion e mesmo impulsaron medidas para derivar parte destas
prestacions ao sector privado. Unha das ameazas sobre este modelo é o custe crecente das
pensions e o seu sistema de financiacion. Espana destinou en 2016 a metade do seu gasto en
proteccion social a pagar pensions de xubilacion e viuvez, en concreto o 50,4 % do total. O proceso

de avellentamento experimentado pola caida da natalidade dende os anos setenta e o aumento da

esperanza de vida estd a provocar unha inversion da piramide de poboacion coa conseguinte



ameaza sobre a viabilidade do sistema de pensions actual construido sobre a solidariedade
interxeracional no que os actuais activos (nunha cantidade reducida cada ano) financian aos
xubilados (os baby boomers, mais numerosos). Por outra banda, estd o fendmeno migratorio que,
se ben, vén a ocupar o oco deixado no mercado laboral polas xeraciéns que agora estan a xubilarse
e animou unha deprimida natalidade, tamén supdn un novo reto para a sociedade espafiola toda vez
que debe afrontar o discurso xeno6fobo en determinadas areas do pais onde a presenza da
inmigracion ¢ moi notable en sectores como o da agricultura intensiva de invernadoiros (El Ejido)
ou nas 4areas metropolitanas madis importantes. A migracion irregular obrigou a varias
regularizacions e ao establecemento de acordos con paises do norte de Africa, que fan o papel de
dique de contencion a cambio de cuantiosas inxeccidons economicas por parte da UE. Espaiia é esa

fronteira sur da UE e iso crea tensions asistenciais nas costas andaluzas ou canarias.

Precisamente as numerosas mortes de inmigrantes irregulares na perigosa
travesia para chegar as nosas costas ou a necesidade de paliar as enormes desigualdades que hai nos
paises de orixe de moitos destes migrantes subsaharianos espertou unha corrente de solidariedade
de voluntarios que despregan programas de cooperacion internacional no dmbito educativo e
formativo, na atencion sanitaria, na creacion de infraestruturas basicas. Existe tamén un voluntario
social que atende s persoas que tefien mais carencias materiais € colectivos marxinais dentro do
pais, complementando un espazo de atenciébn que tradicionalmente estaba ocupado por
organizacions catdlicas como Céritas. O incremento da conciencia ecoloxista entre a cidadania

anima a existencia dun voluntariado ambiental.

Estas son organizacions civicas (ONGs) que seguen os principios rectores da Carta de
Dereitos Humanos e os Obxectivos de Desenvolvemento Sustentable (ODS). Espafia incorporase
nos anos oitenta a4 cooperacion internacional, mais tarde que os paises da sua contorna. En 1991
finaliza o proceso de incorporacion de Espafia ao sistema internacional de axuda e cooperacion ao
desenvolvemento, ao adherirse ao Comité de Axuda ao Desenvolvemento (CAD) da OCDE. Sera
nesta década dos 90 na que as ONG comezan a participar de forma masiva no ambito de la
cooperacion que ata este momento estaba en mans dos gobernos. A aportacion do voluntariado na
consolidacion dos valores democraticos e no desenvolvemento dunha convivencia civica ¢ un dos

mais valiosos dos ultimos 30 anos en Espaia.

Xa no $eculo XXI e a raiz da crise financeira do 2008 que poiiia fin a un ciclo expansivo de
doce anos da economia espafola, xurden movementos civicos moi criticos coa clase

politica dominante (PP ¢ PSOE) e o seu discurso pouco conectado coas necesidades reais da



poboacion. Unhas cifras elevadas de paro na mocidade que, ademais, padece uns
salarios insuficientes para poder conseguir a independencia econémica, e os prezos desorbitados da
vivenda; unha mala xestion bancaria que se transfire ao Estado ao ter que salvar &s entidades
financeiras; unha oposicion cidada a reforma laboral aprobada polo PSOE, o efecto da Primavera
Arabe e apublicacién do manifesto: “Indignaos!!” de Stéphane Hessel que chama a unha
insurreccion pacifica contra o sistema anima a moitas persoas a unha concentracion na Porta do
Sol de Madrid que acaba en acampada dende o 15 de maio de 2011 ata xufio dese mesmo ano,
creando un efecto de imitacion nas prazas de numerosas cidades espafiolas en convocatorias
impulsadas a través das redes sociais. A raiz do asemblearismo que caracterizaba
estas concentracions foron redactandose unha serie de reivindicacions: cambios na lei electoral,
cumprimento dos dereitos basicos da Constitucion, unha condena da corrupcion politica, a
recuperacion da memoria histéorica e a creacion dunha banca publica. Desa mobilizacion
xurdiron as “mareas”, en defensa dos sectores publicos fronte a unha tendencia crecente &
privatizacion de parte deses servizos, un exemplo foi a plataforma Marea Verde en educacion, a
plataforma “Stop Deshaucios” , pero sobre todo, a creacion dun novo partido politico, Podemos,

que canalizou a protesta cidada da raa as institucions onde tivo representacion.

Esta vaga de indignacién contra un sistema politico que se ve dominado polos intereses das
grandes empresas e da banca, auténticos beneficiados da desregularizacion dos mercados e da
privatizacion de servizos publicos, pero que durante a crise foron salvados polo Estado nun proceso
de transferenza de débeda privada a débeda publica, entronca cun cuestionamento dos beneficios da
globalizacién e o neoliberalismo. Os movementos antiglobalizacion, dende finais dos noventa,
foron collendo protagonismo ao poiier en cuestion a vitoria sen contestacion do capitalismo global e

a lexitimidade das instituciéns mundiais que o impulsaban.

*Texto adaptado do redactado por Humberto Martinez Gargamala, do IES Sanchez Canton.



